
Cara-cara Menjinakkan Muda-mudi kepada Agama

Sudah banyak kali kita bersua di ruangan akhbar-akhbar dan majalah-majalah tulisan yang memperkatakan tentang kekeliruan
muda-mudi kita daripada agama, - sebenarnya tidaklah kesemuanya — di corong-corong radio di atas mimbar-mimbar masjid
dan di tempat-tempat perjumpaan umum pun, seringkali kita mendengar perbicaraan yang sama. Maka di sini, tidaklah
penulis bermaksud untuk mengulangi dan menokok tambah lagi persoalan itu, cuma apa yang menarik
perhatian penulis ialah mengenai persoalan: Bagaimana cara hendak menarik kaum belia kita itu supaya

mereka berjinak-jinak dengan agama?

(Oleh: Nur al-Sa‘id)

Beberapa Faktor Penting: Cara Penyampaian Dakwah:
Memecahkan persoalan ini adalah menjadi 1. Firman Tuhan: ((Ud ‘u ild sabil rabbika
kewajipan kepada para ulama. Kerana ulama itu adalah bi al-hikmati wa al-maw ‘izati al-hasanati wa jadilhum bi al-lati hiya
ahsan)).

mewarisi perjuangan nabi-nabi. Demikian juga kepada

setiap orang yang menggelarkan dirinya sebagai ((mujahid Ertinya: ((Serulah ke jalan Tuhanmu dengan bijak

dan nasihat yang baik serta berdebatlah dengan mereka
Islam)).

dengan cara yang sebaik-baiknya)) — (Stirah al-Nahl
Oleh itu, marilah sama-sama kita merenung, memikir

ayat:125).
dan mencari ikhtiar atau jalan-jalan yang dapat menawan

Ya, memberikan seruan dan tabligh dengan

muda-mudi kita agar mendampingi agama, bermesra

berpsikologi, dengan cara halus dan lemah-lembut
dengan agama, seterusnya menjadikan agama itu pakaian

adalah sangat-sangat perlu. Kerana setiap nasihat yang diberi
hidup, pedoman mencari kebahagiaan, benteng dan

dengan baik itu nescaya akan diterima dengan baik
kubu pertahanan dari segala anasir-anasir dan fahaman-fahaman yang

pula. Pesakit akan tenteram jiwanya, petua-petua akan

membahayakan diri mereka sendiri.
diikuti dan pantang-larang akan dijauhi apabila si

Untuk menyampaikan kepada tujuan yang baik ini,
doktor yang menghadapinya berkeadaan manis muka dan

penulis berpendapat ada beberapa faktor penting yang . .
memberi nasihat yang baik.

harus diperhatikan; antara lain ialah: Demikianlah hendaknya cara yang mesti dilakukan

Pertama: Cara penyampaian dakwah. oleh para pendakwah dan mubaligh-mubaligh Islam menjalankan

Kedua: Memperbanyakkan buku-buku agama. tugas mereka, memberi seruan dan tabligh kepada

Ketiga: Mengadakan kegiatan-kegiatan sosial. masyarakat muda-mudi kita yang dikatakan liar dari
Keempat: Memberi nilai ekonomi kepada sijil-sijil agama itu dan sangat-sangat tidak diingini sama sekali
agama. seorang mubaligh memberikan syarahan-syarahan penuh dengan kata-kata

mengkeji dan menista, memarah dan membidas mengenai
kecacatan para belia kita. Kecacatan dari segala

aspek dan segi — budi pekerti, pakaian, cara

fikiran dan sebagainya. Dakwah dan tabligh yang
sedemikian rupa, tidak akan mendatangkan hasil yang
baik, malah sebaliknya cuma akan tambah merenggangkan
mereka dari agama. Dan sangat dikhuatiri dalam keadaan
yang seumpama ini mereka akan termakan jarum
propagandis-propagandis agama Kristian yang sangat terlatih
itu.

2. Oleh kerana muda-mudi kita hidup

di zaman Apollo dan Sputnik, zaman kemajuan

sains dan teknologi, maka dakwah-dakwah yang

disampaikan kepada mereka hendaklah sesuai dengan cara

pemikiran dan pengetahuan-pengetahuan moden. Pendapat-pendapat yang tidak

logik; seperti dikatakan: Dunia ini terbentang seperti

tikar (tiada bulat) dan lain-lainnya — hendaklah diketepikan.
Kebenaran dan kebajikan Islam hendaklah dikupas

secara luas, disingkap secara ilmiah

(saintifik) dengan mendatangkan alasan-alasan yang

konkrit termasuk dari segi sejarah, perbandingan-perbandingan
agama dan sebagainya. Tidak cuma mendatangkan dalil-dalil
dari ayat-ayat Qur’an dan hadith-hadith nabi (S.A.W) sahaja.
3. Dakwah dan tabligh hendaklah dijalankan tidak
terbatas dalam lingkungan kawasan masjid-masjid dan
surau-surau sahaja, (yang mana tempat-tempat ini jarang
diziarahi oleh mereka yang liar dari agama), tetapi

juga di balai-balai raya, kelab-kelab, rumah-rumah kesatuan
muda-mudi dan di mana juga tempat belia-belia itu

selalu berada.

Memperbanyak Buku-buku Agama:
Kekurangan buku-buku agama yang bermutu sama ada
dari segi isi, bahasa dan teknik di tanah air
ktia, memang tidak dapat dinafikan. Perkembangan buku-buku
agama [slam di tanah air kita, jauh tertinggal ke belakang
jika dibandingkan dengan perkembangan buku-buku dalam
jurusan ilmu pengetahuan di negara-negara Islam yang lain.
Sayangnya, cerdik-cerdik pandai agama kita nampaknya kurang
memperhatikan dalam perkara ini. Pada hal pendidikan
melalui tulisan di abad kita sekarang ini adalah
satu daripada cara yang sangat berkesan dan mendatangkan
faedah-faedah yang membanggakan.
Menubuhkan Dewan Pustaka Islam:
Di sini, penulis suka menarik perhatian,
bagaiaman cara untuk mengatasi kekurangan buku-buku yang
ada sekarang ini? Pada pendapat penulis, satu-satunya
cara yang praktikal — mestilah ditubuhkan sebuah
badan penerbit yang diberi nama ((Dewan Pustaka Islam)).
((Dewan Pustaka Islam)) ini tugasnya yang
besar ialah menerbitkan buku-buku agama dalam bahasa
kebangsaan dengan sebanyak-banyaknya. Buku-buku itu meliputi
kesemua cabang ilmu-ilmu agama: hukum, sejarah,
ekonomi, falsafah, sosiologi, psikologi,
politik dan lain-lainnya. Selain dari itu Dewan
ini bertanggungjawab juga untuk menerbitkan
sebuah ((Ensiklopedia Islam)) dalam bahasa
kebangsaan, tafsir al-Qur’an yang lengkap, kamus agama
dan majalah-majalah agama khususnya untuk santapan rohani
muda-mudi kita.
Memandangkan tugas yang begitu berat dan besar,
maka Dewan ini hendaklah didokong oleh pihak
pemerintah. Dan ia mempunyai kakitangan yang cukup,

terdiri dari cerdik-cerdik pandai Islam yang produktif,

mempunyai kebolehan mengarang, menterjemah dan membuat
penyelidikan-penyelidikan ilmiah.

Perlu diingat, apabila telah tertubuh ((Dewan
Pustaka Islam)) ini, maka tidaklah bererti penerbit-penerbit
lain yang berselerak di tanah air kita boleh berlepas tangan
dari menerbitkan buku-buku agama. Sebenarnya Dewan
tersebut cuma bersifat sebagai ibu kepada penerbit-penerbit yang
lain.

Mengadakan Kegiatan-kegiatan Sosial:

Islam itu luas, tidak sempit. Maka
keluasan Islam itu hendaklah pada kita tidak sekadar
teori saja, tetapi haruslah dipraktikkan dan
ditunjukkan kepada masyarakat muda-mudi kita. Janganlah
kita cuma mengatakan: ini haram, itu haram — tak
boleh buat itu, tak boleh buat ini, dan memberikan
ancaman-ancaman yang mengerikan. Pada hal seharusnya apa yang
patut kita buat menurut falsafah pendidikan Islam,

di samping kita memberi larangan dan ancaman, maka perlu
juga kita memberi sesuatu penggalak kepada si

terdidik. Dan penggalak itu sebenarnya tidak hanya
menimbulkan semangat dan rasa cinta mengejar cita-cita
yang murni, malahan dapat mewujudkan suasana yang
harmoni antara si terdidik dengan pendidik.

Oleh itu, bila kita membicarakan dakwah
Islamiyyah dan dihubungkan dengan masyarakat muda-mudi,
maka kita tidak boleh melupakan dari mengadakan
aktiviti-aktiviti sosial (sosial mengikut pengertian yang
luas — iaitu usaha-usaha kebajikan untuk ramai,
bukan bermakna pergaulan bebas seperti yang
diertikan oleh setengah-setengah orang) untuk muda-mudi

kita; umpama mengadakan:

1. Sukan — Olahraga.

2. Drama-drama.

3. Derma-derma siswa.

4. Kelas-kelas bimbingan.
5. Dan lain-lain.

Kegiatan-kegiatan yang seperti itu secara tidak langsung
akan mewujudkan hubungan mesra antara masyarakat belia
dengan kaum terpelajar agama. Dan bilamana hubungan mesra
telah wujud, maka segala ajaran dan tunjuk ajar dari
alim-ulama tentulah akan dapat diterima dengan tiada bantah-
membantah.

Seyogia ditegaskan di sini, di dalam mengajak
sesuatu golongan atau umat kepada agama, jangan disangka
seruan itu hanya melalui khutbah-khutbah dan syarahan-syarahan
saja, tetapi juga adalah melalui kegiatan-kegiatan
sosial. Malah boleh dikatakan, dakwah yang dijalankan
melalui kegiatan-kegiatan sosial inilah yang menarik dan
sangat berkesan sekarang. Dalam hubungan ini, badan-badan
pengembang Kristian berjaya mendirikan hospital-hospital,
klinik-klinik, rumah-rumah tumpangan untuk orang-orang miskin,
sekolah-sekolah — melalui dari taman kanak-kanak
(kindergarten) hinggalah sekolah-sekolah rendah, menengah,
dan atas seterusnya ke peringkat universiti.

Bagaimanakah pula kemajuan-kemajuan yang telah dibuat oleh
badan-badan dakwah Islamiyyah kita?

Memberi Nilai Ekonomi

kepada Sijil-sijil Agama:

Memberi nilai ekonomi kepada sijil-sijil agama
adalah satu daripada cara untuk menarik para pelajar
kita mempelajari ilmu-ilmu agama secara mendalam.
Sebaliknya jika sijil-sijil itu dipandang sepi, tiada
mendapat nilaian yang sewajarnya, maka ini sudah tentu

menimbulkan sekurang-kurangnya dua perkara:

Pertama: Membunuh kecenderungan, bakat dan minat

pelajar-pelajar untuk mendalami pengetahuan agama.

Kedua: Menimbulkan perasaan kesal kepada pelajar-pelajar

yang telah menghabiskan masa bertahun-tahun

untuk mempelajari agama.

Berhubung dengan perkara yang kedua — walaupun

tak dapat untuk kita mengatakan pada keseluruhannya,

tetapi adanya sebahagian dari pemegang-pemegang sijil

tersebut bersikap demikian, tidak dapat dinafikan.

Kerana kita dapat menyaksikan golongan bekas pelajar-pelajar

agama yang seperti itu dalam masyarakat kita. Dan

pelajar-pelajar yang seperti itulah biasanya yang dapat dipengaruhi

oleh anasir-anasir jahat, malah setengah daripada mereka

menjadi petualang-petualang agama. Dalam hal ini kita tentulah

ingat kepada sabda Nabi (S.A.W) yang berbunyi:

((Kada al-faqru an yakiina kufid))

Bererti: ((Hampir-hampir kefakiran itu membawa kepada

kekufuran)).

Kerana yang demikian, kepada pihak yang berkuasa

diserukan supaya mengambil perhatian yang berat dalam hal

ini. Tujuannya tidak lain semata-mata untuk mengelakkan

generasi-generasi yang akan datang supaya tidak memandang rendah

terhadap agama Islam, merasa hina sebagai pemeluk

agama Islam, tetapi sebaliknya agar mereka berpegang teguh

kepada ajaran-ajaran Islam dan memandang tinggi serta

mencintai akan kesuciannya. Agar benar-benar mereka itu dapat

mengakui akan kebenaran sepotong hadith Rasulullah

(S.A.W) yang berbunyi:

((Al-Islam ya ‘li wa la yula ‘alayhi))

Maksudnya: ((Islam itu adalah agama yang

tertinggi, tiada sesuatu agama lain yang dapat

mengatasi ketinggiannya)).

Sudah terbit!

Pesanlah kepada:

Qalam

8247 Jalan 225

Petaling Jaya Selangor.

Cetakan baru!

Sembahyang Rasulullah
(Oleh al-Ustaz Abu Bakar aAshaari)
Sebuah buku panduan mengerjakan ibadah sembahyang mengikut cara-cara sembahyang yang telah dilakukan oleh
Rasulullah salla Allahu ‘alayhi wa sallam bersabda kepada hadith baginda yang berbunyi:

Sallii kamd ra’aytumini usalli. Ertinya: “Sembahyanglah kamu sebagaimana kamu melihat aku sembahyang.”

Sebuah $3.00

Belanja post 20 sen.

25






